
Գյումրի համայնքում  աուտիզմ և հաշմանդամություն ունեցող երեխաների 

համար մատուցվող ծառայությունների վիճակագրությունը ցուցյց է տալիս, 

որ նման ծառայությունները զգալի ազդեցություն ունեն երեխաների և իրենց 

ընտանիքի անդամների կյանքի որակի բարելավման համար։  

Ցավոք, Գյումրիում նման ծառայություններից օգտվում են սահմանափակ 

քանակով երեխաներ՝ հաշվի առնելով ներկա ծառայություն մատուցման 

համար հատկացված գույքային, շենքային պայմանները, ինչպես նաև 

մասնագետների բացակայությունը։     

Տվյալ ծրագիրը միտված է ավելացնել ծառայությունների մատուցման 

քանակը և աշխարհագրությունը՝ ծառայության մեջ ներառելով նաև 

հարակից բնակավայրերի երեխաներին։  

Ծրագրի հիմնական շեշտադրումը համագործակցության հիմնումն է՝ 

ռեսուրսների մոբիլիզացման և արդյունավետության բարձրացման 

նպատակով և մասնագետների վերապատրաստումը։  

Գյումրիում գործում է 24 մանկապարտեզ, 10-ը 2-6 տարեկան, 14-ը՝ 3-6 

տարեկան երեխաների  համար: Մանկապարտեզներ է հաճախում 2100 

երեխա: Մանկապարտեզներն աշխատում են 09:00- 17:00-ը: Վարձավճարը 

8000 դրամ է, կիրառվում են զեղչեր:  

Կան մանկապարտեզներ, որոնք ունեն ջեռուցման խնդիրներ: Մսուրայաին 

տարիքի երախաների համար մանկապարտեզներն ավելի անհասանելի են:   

Մակապարտեզների գերծանրաբեռնվածության պատճառով 0-6 տարեկան 

թվով  5600 երեխա դուրս է մնում նախակրթությունից: 

Չնայած համայնքում գործում են նաև մասնավոր մանկապարտեզներ, որոնց 

վարձավճարը անհամեմատ բարձր է, այնուամենայնիվ  ոչ բոլորին է 

հասանելի և ստուգված չէ, նրանց կողմից մատուցվող ծառայության որակը: 

Մանկապարտեզ չհաճախելու հետևանքով դեպի դպրոց անցումը 

խնդրահարույց ու բարդ է, պարտուսի խախտում, ներառականության 



բացակայություն:  Հատուկ կարիքներ ունեցող երեխաները  դուրս են մնում 

նախակրթությունից:

Շիրակի մարզում ապրում է 18 934 թվով հաշմանդամություն ունեցող մարդ, 

որոնց թվում են հենաշարժողական համակարգի խնդիրներով, տեսողական և 

լսողական խնդիրներով և այլ հաշմանդամություն:  

Հաշմանդամություն ունեցող անձինք չեն կարողանում  համայնքում 

տեղաշարժվել, օգտվել հանրային տրանսպորտից քանի որ վերջիններս 

հարմարեցված չեն:  

Աստիճանաբար մեկուսանում են, փակվում են տներում, չեն ներառվում 

հասարակության մեջ։ 

Ծրագրի շրջանակում նախատեսվում է հարմարեցնել թե տրանսպորտային 

միջոցները և թե անցումները և կանգառները՝ հնարավորինս մատչելի 

դարձնելով դրանք հատուկ կարիքներ ունեցող անձանց համար։ 

Մասնավորապես նախատեսվում է անցումները կահավորե ձայնային 

ազդանշաններով, ինչը հնարավորություն կտա տեսողական խնդիրներ 

ունեցող անձանց հեշտ կողմնորոշվել և անվտանգ անցնել ճանապարհը։

Գյումրի համայնքում չի օգտագործվում սոցիալական ոլորտի ՀԿ-ների 

մասնագիտական ներուժը բնակչությանը մատուցվող ծառայությունների  

համար, միջդեռ ներկայումս Գյումրի քաղաքում գործում են հասարակական 

կազմակերպություններ, որոնք սոցիալական ծառայություններ են մատուցում 

ազգաբնակչությանը։  

Սոցիալական բնագավառում աշխատանքների կոորդինացման, համատեղ 

նախաձեռնությունների հավելայալ առժեքի շտեղծման, ծառայությունների 

արդյունավետության բարձրացման համար քաղաքապետարանը 

անհրաժեշտություն է տեսնում ակտիվ համագործակցել ՀԿ-ների հետ, այդ 

համագործակցության տալով ինստիտուցիոնալ բնույթ։ Տեղեկատվության, 

փորձի փոխանակման, ինչպես նաև ռեսուրսների մոբիլիզացիայի շնորհիվ 

հնարավոր կլինի բարելավել սոցիալական ծառայությունների որակը՝ դրանք 

ավելի հասանելի դարձնելով բնակչությանը։    


